
Doa Penutup:
Tuhan Yesus Kristus, Engkau
menyegarkan kami dengan

kehadiran-Mu dan menopang kami
dengan sabda-Mu yang memberi

kehidupan. Tunjukkanlah kepada kami

bagaimana kami dapat meringankan

beban sesama, khususnya mereka yang
kekurangan keperluan asas kehidupan,

serta menyegarkan mereka melalui

kepedulian dan pelayanan yang rendah

hati. Kami mohon ini demi Kristus
Tuhan kami. Amin.

Lagu Penutup:
Engkaulah Segalanya

Engkaulah kekuatanku
Engkaulah kemuliaanku
Engkaulah s'galanya
Engkau permata yang indah
Tak 'kan pernah kulepaskan
Engkaulah s'galanya

Korus:
Yesus Domba Allah mulia namaMu
Yesus Domba Allah mulia namaMu

Kau hapus s'gala dosaku
S'gala cela dan maluku
Engkaulah segalanya
Saat jatuh Kau angkatku
Saat haus Kau p'nuhiku
Engkaulah s'galanya

PENGAMATAN
(Dari Mendengar kepada Tindakan)

Kembali kepada Kumpulan besar
Setiap kumpulan kecil berkongsi secara
ringkas perspektif "Kita", dengan memberi
tumpuan kepada bagaimana mereka
merasakan Roh Kudus menjemput mereka
untuk memberi respons. Bersama-sama
sebagai KED, kenal pasti satu "Langkah kepada
Tindakan" yang mudah untuk membantu
Sabda berakar dalam kehidupan harian.
Sebagai contoh:
» Sebagai sebuah KED atau paroki, rancang
aktiviti bersama dengan
pelayanan-pelayanan Gereja kita.

» Sebagai sebuah KED, galakkan pemuridan
di kawasan kejiranan dan tempat kerja kita.

DOA UMAT

Fasilitator mengajak semua untuk

menyuarakan intensi-intensi ringkas,

contohnya:

e Tuhan, ajarlah kami menjadi saksi misi-Mu
untuk mewartakan khabar baik Injil-Mu
kepada semua orang di sekeliling kami. (S)

« Tuhan, bantulah kami membuka mata
sebagai murid-murid misionari dengan
pengharapan akan suatu permulaan yang
baharu. (S)

Sahutan: “Tuhan, dengarkanlah doa kami.”

Umat Untuk Pemuridan Misconare

FOKUS BULANAN DAN RASIONAL: “ ,ji

“Oleh itu, pergilah dan jadikanlah semua bangsa murid-Ku,
baptislah mereka dalam nama Bapa dan Anak dan Roh Kudus”
(Mat 28:19)

Pemuridan misionari bukanlah tentang mencapai tahap kesucian yang
tertinggi, tetapi tentang kedalaman hubungan. la merupakan suatu
perjalanan untuk bertumbuh, mengenal dan melayani Yesus dan
Gereja-Nya, serta sesama kita dengan lebih mendalam. Seorang murid
ialah seseorang yang berusaha memperdalam hubungannya dengan
Kristus dan membimbing orang lain untuk membina hubungan mereka
sendiri dengan-Nya.

Lagu Pembukaan
Mengikut Yesus Keputusanku

1. Mengikut Yesus keputusanku,
Mengikut Yesus keputusanku,
Mengikut Yesus keputusanku.
‘Ku tak ingkar, ‘Ku tak ingkar.

2. Walau sendiri tetap ku ikut,
Walau sendiri tetap ku ikut,
Walau sendiri tetap ku ikut.
‘Ku tak ingkar, ‘Ku tak ingkar.

3. Dunia di b’lakang salib di depan,
Dunia di b’lakang salib di depan,
Dunia di b’lakang salib di depan.
‘Ku tak ingkar, ‘Ku tak ingkar

Doa Pembukaan

Tuhan, aku berdoa agar Engkau
mengurniakan kepadaku hati yang
prihatin terhadap mereka yang
masih jauh daripada-Mu,
sebagaimana yang Engkau

kurniakan kepada murid-murid-Mu.

Bantulah aku menjadi penjala
manusia dengan berkongsi kasih
dan kebenaran-Mu kepada mereka
yang berada di sekelilingku serta
mereka yang belum mengenal-Mu.
Semoga hidupku menjadi
kesaksian tentang rahmat-Mu dan
semoga orang lain mengenal-Mu
melalui tindakan dan kata-kataku.
Bantulah aku mengikuti-Mu
dengan segenap hati dan
menghayati ajaran-Mu dalam
kehidupan sehari-hari. Kami
mohon ini demi Kristus Tuhan
kami. Amin.

Laluan Pastoral

Dalam beberapa tahun kebelakangan ini, Gereja
telah terlibat dalam perbincangan vyang
mendalam  tentang  kesinodalan  dengan
menekankan  kepentingan  untuk  saling
mendengarkan serta mendampingi individu dan
keluarga dalam cabaran yang mereka hadapi.
Walaupun proses mendengar secara pastoral ini
sangat penting, ia tetap tidak lengkap jika tidak
disertai dengan terang Kebenaran. Kita ingin
mendengar pergumulan umat beriman, namun
satu-satunya perkara yang benar-benar dapat
menerangi perjalanan mereka dan membawa
perubahan yang berkekalan ialah katekesis
dewasa yang disampaikan dengan baik. Jika umat
dewasa dalam sebuah paroki tidak terus dibentuk
dalam iman, seluruh komuniti akan mengalami
suatu bentuk kekurangan pemakanan rohani.
Tanpa pembentukan berterusan ini, umat awam
tidak dapat memenuhi panggilan khusus mereka
untuk menguduskan tatanan duniawi.

Cabaran bagi Gereja di Malaysia ialah bergerak
melampaui model yang hanya menumpukan
kepada persiapan sakramen menuju model
pemuridan misionari sepanjang hayat. Kita perlu
meninggalkan tanggapan bahawa pendidikan
agama berakhir dengan Sakramen Penguatan.
Jika kita mahu melihat paroki-paroki kita berubah
menjadi komuniti misionari, kita perlu terlebih
dahulu memastikan bahawa umat dewasa yang
memimpin komuniti tersebut berakar teguh
dalam Tradisi Apostolik dan Magisterium Gereja.

Tanpa umat awam yang dibentuk dengan baik,
keupayaan Gereja untuk mendampingi generasi
seterusnya dan masyarakat Malaysia secara
keseluruhan, serta keupayaan kita untuk
memberi  kesaksian tentang pengharapan
Kristian yang ada dalam diri kita, akan menjadi
sangat terbatas. Sudah tiba masanya kita
menyahut seruan Gereja sejagat yang telah lama
disuarakan untuk mengangkat katekesis dewasa
daripada perkara yang dianggap sampingan
kepada inti misi kita.

Sumber: katekesis Dewasa Berterusan; Artikel oleh Diakon Prof. Sherman Kuek OFS)

KITAB SUCI
Lukas 1:39-40

Beberapa waktu kemudian
berangkatlah Maria dan langsung
berjalan ke pergunungan menuju
sebuah kota di Yehuda. Disituia
masuk ke rumah Zakharia dan
memberi salam kepada Elisabet.

BERDIALOG
(Perbualan dalam Roh)

Bentuk kumpulan kecil seramai 4 hingga 6 orang. Luangkan satu minit keheningan
antara setiap pusingan perkongsian.

Pusingan 1 - Perspektif “Saya"”

Semua dijemput untuk berkongsi sekali sahaja, selama kurang daripada dua minit.

(Tiada komen terhadap perkongsian orang lain.)

« Adakah saya mengukuhkan hubungan saya dengan orang lain melalui kerjasama
dalam pelayanan?

(Ucapkan terima kasih kepada setiap orang selepas perkongsian. Ambil satu minit keheningan.)
Pusingan - Perpektif “Saya dan Anda"”

Para peserta memberi respons kepada sesuatu yang mereka dengar daripada orang lain.
» Apakah perkara utama yang saya pelajari daripada perkongsian orang lain?

(Ambil satu minit keheningan.)

Pusingan 3 - Perpekstif “Kita"

Fasilitator menjemput kumpulan untuk menimbang rasa bersama.

« Apakah yang Roh Kudus katakan kepada KED kita tentang bekerjasama dengan
pelayanan-pelayanan lain?

(Ucap terima kasih kepada setiap orang selepas perkongsian mereka dan perhatikan 1 minit hening
sebelum orang seterusnya meneruskan)




